
KLINIK FANLARNI O’QITISH SAMARADORLIGINI OSHIRISHNING SHAKL VA 

USLUBLARI:  Xalqaro  o’quv-uslubiy  anjumani  tezislar  to'plami  (Toshkent,  2023  yil  29  

sentabr)  /  Bosh  muharrir Shadmanov A.K. - Toshkent: TTA,  2023. 

Toshkent  tibbiyot  akademiyasida  bo'lib  o'tgan  «Klinik fanlarni o’qitishning 

samaradorligini oshirishning shakl va uslublari»  xalqaro  o’quv-uslubiy  anjumanida  taqdim  

etilgan  tezislar  ushbu  to'plamdan  o'rin  olgan.  

To'plamning  asosiy  qismi  klinik fanlarni o’qitishning  dolzarb  muammolarini  aks  ettiradi:  

tibbiyot oliy o’quv yurtlari talabalariga klinik fanlarni o’qitishda zamonaviy o’qitish uslublarining 

ahamiyati, ularning samarali  usullarini  ishlab  chiqish  va tadbiq  etishga  bag'ishlangan. 

Taqdim  etilgan  ilmiy  natijalar  tibbiyot oliy o’quv yurtlarining  barcha  mutaxassislari  

uchun  ilmiy  va  amaliy ahamiyatga  ega. Tezislarning  mazmuni,  ulardagi  xatoliklar  va  

ma’lumotlarning haqqoniyligi uchun  mas’uliyat mualliflar zimmasidadir. 

TA’LIM BERISНDA INNOVATSION TEXNOLOGIYАLARNING 

AHAMIYАTI 

 

Zufarov P.S., Saidova Sh.A., Musaeva L.J. 

Toshkent tibbiyot akademiyasi, O’zbekiston  

 

Ta’lim jarayonida innovatsion pedagogik va axborot texnologiyalardan 

foydalanib ta’limning samaradorligini ko‘tarishga bo‘lgan qiziqish, e’tibor kundan 

kunga oshib bormoqda. Zamonaviy texnologiyalar qullanilgan mashg‘ulotlar talaba 

(yoki o‘quvchi) lar egallayotgan bilimlarni o‘zlari qidirib topishlariga, mustaqil 

o‘rganib, tahlil qilishlariga, hatto xulosalarni ham o‘zlari qilishlariga qaratilgan. 

O‘quvchi bu jarayonda shaxs va jamoaning rivojlanishi, bilim olishi va 

tarbiyalanishiga sharoit yaratadi. O‘quv-tarbiya jarayonida asosiy tashkilotchi yoki 

maslahatchi sifatida faoliyat yurutishiga olib keladi. Maqsad va vazifalar: pedagogik 

texnologiyaning eng asosiy belgisi o‘qituvchi 31 va o‘quvchining belgilangan 

maqsaddan kafolatlangan natijaga hamkorlikda erishishlari uchun tanlangan 

texnologiyalarga bog‘liq, ya’ni o‘qitish jarayonida, maqsad bo‘yicha kafolatlangan 

natijaga erishishda qo‘llaniladigan har bir ta’lim texnologiyasi o‘qituvchi va o‘quvchi 

o‘rtasida xamkorlik faoliyatini tashkil eta olsa, har ikkalasi ijobiy natijaga erisha olsa, 

o‘quv jarayonida o‘quvchilar mustaqil fikrlay olsalar, ijodiy ishlay olsalar, guruh 

tashkil etib guruhda ishlay olsalar, pedagog esa ularning bunday faoliyatlari uchun 

imkoniyat va sharoit yaratib bersa ularni rag‘batlantira olsa ana shu o‘qitish 

jarayonining asosi hisoblanadi. Qo‘llanilgan usul: “Tasdiqqa asoslangan tibbiyot“ da 

pedagog o‘qilayotgan mavzu, masalan: “Pnevmokoniozlar“ mavzusi bo‘yicha 

talabalarga vaziyatli masala yoki kuratsiya paytida bemorning klinik belgilariga, 

rentgen suratlariga, xujjatlarga asoslangan holda kasallikni tasdiqlashni so‘raydi. 

Pedagog muammoga ta’rif beradi va talabalarni guruhlarga buladi. Xar bir guruh shu 

mammoli vaziyatni tahlil qiladilar. So‘ngra guruhlar pnevmokoniozlar etiologiyasini 

tasdiqlash to‘g‘risida fikr yuritadilar, xamda tasdiqlash yo‘llarini ishlab chiqadilar. 

Guruhdoshlar tomonidan saylangan guruh sardori guruhlarda ishlab chiqilgan 

tasdiqlash yechimlarini bayon etadilar. Pedagog tomonidan yechimlar tanlab olinadi. 

Olingan natijalar: bu usul talabalarga o‘z fikrlarini bayon etish, guruhdagi boshqa 

talabalarning fikrini eshitishga, bahslashayotgan suxbatdoshini hurmat qilishga 

o‘rgatadi. Xulosa: demak, innovatsion texnologiya usullaridan foydalanib, 

o‘quvchilarning fikrlash qobiliyatini rivojlantiriladi muammoli vaziyatlarni xal 

etishga yo‘naltiradi, kasbiy faoliyatiga qiziqish uyg‘otishga, shuningdek mavzu 

asosida bilim, malaka va ko‘nikmalarni shakllantirishni kengaytirish va 

mustahkamlashga erishiladi. 

